Тұтынушылар мен өзге  мүдделі тұлғалар алдындағы «KEGOC» АҚ тарифтік сметалары, инвестициялық бағдарламаларының орындалуы, реттелетін қызметтерінің сапа және сенімділік көрсеткіштерінің сақталуы және қызметінің тиімділік көрсеткіштеріне қол жеткізуі туралы 2020 жыл қорытындылары бойынша есебіне акпарат


1. Табиғи монополия субъектісі туралы жалпы ақпарат.
«KEGOC» АҚ Қазақстан Республикасының Біртұтас энергетикалық жүйесінің Жүйелік операторы ретінде реттелетін қызметтер көрсетеді:
- Ұлттық электр торабы арқылы электр энергиясын жеткізу бойынша;

- электр энергиясын желіге босату мен тұтынуды техникалық диспетчерлеу бойынша;

- электр энергиясын өндіру мен тұтынуды теңгерімдеуді ұйымдастыру бойынша.

Осы қызмет түрлері бойынша Компания Табиғи монополия субъектілерінің мемлекеттік тіркеліміне енгізілген. 

«Электр энергетикасы туралы» заңмен Компанияға ТМД елдерінің энергия жүйелерімен қатарлас жұмысты ұйымдастыру, сонымен қатар іргелес мемлекеттердің энергия жүйелерінің Жүйелік операторларымен мемлекетаралық ЭЖЖ арқылы электр энергиясы ағымының көлемдерін келісу жүктелген. 

Компания қызметінің негізгі параметрлері.

2020 жылғы 31 желтоқсандағы жай-күй бойынша меншік капиталы 480.678 млрд. теңгені құрады. Компанияның мүліктік кешеніне кернеуі 110-1150 кВ әуе электр жеткізу желілері және Ұлттық электр торабын құрайтын және мемлекетаралық ағындарды, жалпы қолданыстағы электр станцияларынан қуат беруді, таратушы электр желілік компаниялар (ТЭК) және ірі тұтынушылар арасында байланысты қамтамасыз ететін тірек қосалқы станциялары кіреді. 

Компанияның балансындағы электр жеткізу желілерінің жалпы ұзындығы 26,997 мың км құрайды, кернеуі 35 – 1150 кВ, трансформаторларының белгіленген қуаты 38,746 ГВА қосалқы станциялардың жалпы саны 81 құрайды. Бұдан басқа, баланста ғимараттар мен құрылыстар, арнайы техника және басқа да негізгі құралдар бар.
«KEGOC» АҚ-да жұмыс істейтіндердің тізімдік саны 2020 жылғы 31 желтоқсандағы жай-күй бойынша 3 917 адамды құрады. 

2020 жылғы Компанияның өндірістік құрылымы: 9 ЖЭТ филиалы, ЖО ҰДО, Атқарушы дирекция, «Энергоинформ» АҚ және «ЖЭК жөніндегі Қаржы-есеп айырысу орталығы» ЖШС еншілес ұйымдары.
2. Табиғи монополия субъектілерінің қызметін жүзеге асыру қағидаларының 5-қосымшасына сай 1-нысан бойынша бекітілген инвестициялық бағдарламаның орындалуы туралы;
ҰЭТ жұмысының сенімділігін қамтамасыз ету, желілердің өткізу қабілетін арттыру және энергия тиімділігін жоғарылату мақсатында Компания негізгі қорларды реконструкциялауға, техникалық қайта жарақтандыруға, сондай-ақ жаңа активтерді құруға бағытталған қаражатты салу мен қайтарудың инвестициялық бағдарламасын іске асыруды жоспарлы түрде жалғастыруда.
Операциялық шығындарды өтеуден басқа, қызмет көрсетуден түскен кірістер 2020 жылға арналған инвестициялық бағдарламаны іске асыруға бағытталды.

«KEGOC» АҚ 2016-2020 жылдарға арналған инвестициялық бағдарламасы Қазақстан Республикасы Ұлттық экономика министрлігі Табиғи монополияларды реттеу және бәсекелестікті қорғау комитетінің 2015 жылғы 22 маусымдағы №252-НҚ және Қазақстан Республикасы Энергетика министрлігінің 2015 жылғы 23 шілдедегі №494 бірлескен бұйрығымен бекітілген болатын, оның ішінде 2020 жылға арналған инвестициялар сомасы меншікті және қарыз қаражаты есебінен 27 438 млн теңгені құрады.
Сонымен қатар, 2020 жылы Қазақстан Республикасы Ұлттық экономика министрінің 2019 жылғы 19 қарашадағы № 90 бұйрығымен бекітілген тарифтерді қалыптастыру қағидаларының 364-тармағы негізінде өзгерістер енгізілді және Қазақстан Республикасы Ұлттық экономика министрлігі Табиғи монополияларды реттеу комитетінің 2020 жылғы 28 ақпандағы № 27-НҚ және Қазақстан Республикасы Энергетика министрлігінің 2020 жылғы 08 сәуірдегі № 123 бірлескен бұйрығымен бекітілді және субъектіге байланысты емес себептер бойынша орындалмаған (шарттың екінші тарапының міндеттемелерді орындамауы, конкурс (тендер) өтпеді деп тану) 13 766  млн.теңге сомасындағы іс-шаралар 2020 жылға ауыстырылды. Сонымен қатар 2021 жылы Қазақстан Республикасы Ұлттық экономика министрлігі Табиғи монополияларды реттеу комитетінің 26.02.2021 жылғы № 15-НҚ бұйрығымен өзгерістер енгізілді және бекітілді және субъектіге байланысты емес себептер бойынша орындалмаған  13 692 млн.теңге сомасындағы іс-шаралар 2021 жылға ауыстырылды.
Нәтижесінде, жоғарыда келтірілген түзетулерді ескере отырып, 2020 жылы меншікті және қарыз қаражаты есебінен игерілуі тиіс инвестициялар сомасы 27 511 млн теңгені құрады.
 Жалпы инвестицияларды нақты игеру 36 401 млн теңгені құрады.

 Толық ақпарат 1-қосымшада берілген (Табиғи монополия субъектілерінің қызметін жүзеге асыру қағидаларының 5-қосымшасына сай 1-нысан бойынша).

3. Осы Қағидалардың 5-қосымшасына сәйкес 2-нысан бойынша бекітілген тарифтік сметаның баптар бойынша орындалуы туралы.
«KEGOC» АҚ-да «Табиғи монополиялар туралы» ҚР Заңының негізінде Табиғи монополияларды реттеу агенттігімен келісілген әдістемеге сәйкес кірістерді, шығындар мен қолданысқа енгізілген активтерді бөлек есепке алу жүргізіледі. Бұл ретте шығындарды қызмет түрлері бойынша бөлу қызметтер арасында шығындар мен активтерді бөлу базасын қолдану нәтижесінде алынған бөлу коэффициенттерін ескере отырып, жалпы шығыстарды негізге ала отырып жүзеге асырылады. Осыған байланысты қызмет түрлері бойынша шығындардың баптары бойынша ауытқулар негізінен бірдей және 2-қосымшада толығырақ ұсынылған (Табиғи монополиялар субъектілерінің қызметті жүзеге асыру қағидаларына 5-қосымшаның 2-нысаны).
Электр энергиясын жеткізу
Нақты деректер бойынша электр энергиясын жеткізу бойынша қызметтер көрсетуге арналған шығындар 2020 жылы 77,948 млрд.теңгені құрады, бұл тарифтік сметада көзделгеннен 6% - ға (4,131 млрд. теңге) артық.

Қызметтерді ұсынуға арналған шығындар (өзіндік құн) 60,303 млрд.теңгені немесе бекітілген тарифтік сметадан 1,832 млрд. теңгеге (3%) артық болды.

Кезең шығыстары бойынша шығындар тарифтік сметада көзделгендермен салыстырғанда 2,299 млрд.теңгеге (15%) ұлғайды.
Техникалық  диспетчерлеу
Нақты деректер бойынша 2020 жылы желіге босатуды және электр энергиясын тұтынуды техникалық диспетчерлеу бойынша қызметтер көрсетуге арналған шығындар 21,317 млрд.теңгені құрады, бұл тарифтік сметада көзделгендерден 5,790 млрд. теңгеге артық.

Қызметтерді ұсынуға арналған шығындар (өзіндік құн) 13,918 млрд.теңгені құрады немесе бекітілген тарифтік сметадан 4,596 млрд. теңгеге (49%) артық болды.

Электр энергиясын өндіру-тұтынуды теңгерімдеу

Нақты деректер бойынша 2020 жылы электр энергиясын өндіру-тұтынуды теңгерімдеуді ұйымдастыру бойынша қызметтер көрсетуге арналған шығындар 14,089 млрд.теңгені құрады, бұл тарифтік сметада көзделгеннен 3,628 млрд. теңгеге жоғары.

Қызметтерді ұсынуға арналған шығындар (өзіндік құн) 13,172 млрд.теңгені немесе бекітілген тарифтік сметадан 3,530 млн. теңгеге (37%) артық болды.

4-5. Осы Қағиданың 5-қосымшасына сай 3-нысан бойынша реттелетін қызметтердің сапа және сенімділігі көрсеткіштерінің сақталуы және Осы Қағиданың 5-қосымшасына сай 4-нысан бойынша табиғи монополия субъектісі қызметінің тиімділігі көрсеткіштеріне қол жеткізу туралы. 

Реттеліп көрсетілетін қызметтердің сапасы мен сенімділігінің және табиғи монополиялар субъектілері қызметінің тиімділігінің көрсеткіштерін бекіту тарифтерді тарифтік реттеудің ынталандырушы әдісін қолдана отырып бекіту кезінде көзделген.

Компания тұтынушылармен жасалған шарттар бойынша өз міндеттемелерін орындау бойынша тұрақты жұмыс жүргізеді. Тұтынушылармен жұмыс тиімділігінің көрсеткіші өткен кезеңдегі қаржылық көрсеткіштер, сондай-ақ 2020 жылы 101,9% құраған негізгі қызмет бойынша компанияның қызметтері үшін төлемдердің жиналу көрсеткіші болып табылады.
«KEGOC» АҚ-ның Жүйелік оператор ретіндегі жұмыс сапасының негізгі көрсеткіші Қазақстан БЭЖ-де жиілікті ұстап тұру болып табылады. Есепті жылы Қазақстан БЭЖ-дегі жиілік 2019 жылдағыдай 50 ( 0,2 Гц нормативтік деңгейінде тұрақты сақталды.
2020 жылы 48 технологиялық бұзушылық есепке алынды (оның ішінде 1 авария, I дәрежелі 2 істен шығу және II дәрежелі 45 істен шығу). 2019 жылы 42 технологиялық бұзушылық (II дәрежелі істен шығу), авариялар мен I дәрежелі істен шығу болған жоқ. 2019 жылмен салыстырғанда технологиялық бұзушылықтардың жалпы саны 14% - ға өсті.
2020 жылы электр энергиясын толымсыз босату 1368,87 мың кВт-қа дейін ұлғайды. 2019 жылғы 132,1 мың кВт.сағ. қарсы. 

Қазақстан бойынша жылдық ең жоғары жүктеме 2020 жылғы 7 желтоқсанда Астана уақытымен сағат 19-00-де тіркелді және 15 761 МВт құрады. 2019 жылмен салыстырғанда (26 қараша, 19-00 сағат) ең жоғары жүктеме 579 МВт-қа немесе 3,8% - ға артты.

6. «KEGOC» АҚ қызметінің негізгі қаржы-экономикалық көрсеткіштері.
2020 жыл оң қаржылық көрсеткіштермен аяқталды.
Қоғамның 2020 жылғы қызметінің нәтижелері бойынша таза пайда 43,9 млрд.теңгені құрады, бұл өткен жылмен салыстырғанда 13,7 млрд. теңгеге немесе 45,5% - ға ұлғайды.
2020 жылғы 31 желтоқсандағы жай-күй бойынша күмәнді борыштар бойынша резервті ескере отырып, дебиторлық берешек 11,6 млрд.теңге мөлшерінде қалыптасты және жыл басымен салыстырғанда 3,5 млрд. теңгеге немесе 43,2% - ға ұлғайды, бұл есепті кезеңдегі түсімнің өсуіне байланысты.
2020 жылғы 31 желтоқсандағы жай-күй бойынша кредиторлық берешек 22,9 млрд.теңгені құрады және жыл басымен салыстырғанда 13,2  млрд. теңгеге немесе 136,1% - ға ұлғайды, бұл негізінен негізгі құралдар мен аяқталмаған құрылыс үшін берешектің ұлғаюына байланысты.
7. Көрсетілген реттелетін қызметтердің көлемдері туралы.
2020 жылы электр энергиясын жеткізу бойынша көрсетілген қызметтердің жалпы көлемі 46 158,14 млн. кВтсағ., соның ішінде қызметтердің нақты төленетін көлемі 43 599,66 млн.кВтсағ. құрады.
Орындамау мемлекетаралық транзит (РФ-ҚР-РФ) көлемінің жоспарланғаннан төмендеуіне байланысты қалыптасты. 2020 жылы «KEGOC» АҚ және «ФСК ЕЭС» ЖАҚ арасында «KEGOC» АҚ желілері бойынша РФ-ҚР-РФ бағыты бойынша электр энергиясы жеткізілді (транзит). Осы транзит бойынша көрсетілген қызметтер көлемі 4 103 млн. кВтсағ. құрады, бұл жоспарлы көрсеткіштен 827 млн. кВтсағ-қа төмен.
2020 жылы электр энергиясын желіге босатуды және тұтынуды техникалық диспетчерлеу бойынша көрсетілетін қызметтер көлемі 98 992 млн.кВтсағ құрады, бұл тарифтік сметада жоспарланғаннан 6 521,23 млн. кВтсағ жоғары. Ұлғаюдың негізгі себебі Қазақстан Республикасының энергия өндіруші ұйымдарының электр энергиясын өндіруінің өсуіне байланысты болды.
2020 жылы электр энергиясын өндіру-тұтынуды теңгерімдеуді ұйымдастыру бойынша көрсетілетін қызметтер көлемі 192 856 млн.кВтсағ. құрады, бұл тарифтік сметада жоспарланғаннан 13 891,74 млн. кВтсағ жоғары. Көрсетілетін қызметтер көлемінің ұлғаюының негізгі себебі электр энергиясын өндіру мен тұтынудың өсуі болып табылады.
8. Реттелетін қызметтер тұтынушыларымен жүргізілетін жұмыс туралы
2020 жылы көтерме сауда нарығының субъектілеріне қызметтер көрсетуге жасалған шарттарға сәйкес жүйелі қызметтер толық көлемде көрсетілді. 2019 жылдан өтетін және 2020 жылы жүйелік және қосалқы қызметтерді көрсетуге жасалған шарттардың жалпы саны (орталықтандырылған, орталықтандырылмаған) – 837 дананы құрады. 2019 жылмен салыстырғанда шарттар санының өсуі көтерме сауда нарығына жаңа тұтынушылардың (ЖЭК субъектілері, энергия өндіруші және энергиямен жабдықтаушы компаниялар) шығуымен байланысты.

- «KEGOC» АҚ желілері бойынша электр энергиясын жеткізу бойынша қызметтер  – 332;

- электр энергиясын желіге босатуды және тұтынуды техникалық диспетчерлеу жөніндегі қызметтер – 151;

- Қазақстан БЭЖ-інде электр энергиясын өндіру-тұтынуды теңгерімдеуді ұйымдастыру қызметтері – 353;
- резервтік электр қуатын жеткізу және беру қызметтері – 1. 
Есептік кезеңде тұтынушылар тарапынан қызмет көрсетуден бас тарту мәселелері бойынша ресми наразылықтар, негізсіз шектеулер (уақтылы төлемегені үшін шектеулерден басқа) болған жоқ.

9. Қызмет перспективалары туралы (даму жоспарлары), соның іщінде тарифтердің болжалды өзгерістері туралы.
Белгіленген рәсімдерге сәйкес, «KEGOC» АҚ 2020 жылы «Монополист» базасы» веб-порталы арқылы 2020 жылғы 1 маусымда «KEGOC» АҚ-ның бес жылдық кезеңге (2021-2025 жылдар) арналған тарифтер мен тарифтік сметалардың шекті деңгейлерін бекітуге өтінімді, сондай-ақ «KEGOC» АҚ-ның 2021-2025 жылдарға арналған инвестициялық бағдарламасын (2020 жылғы 24 маусым) бекітуге өтінішті ТМРК-ге жіберді.
Ұсынылған материалдарды қарау қорытындысы бойынша, ТМРК реттеліп көрсетілетін қызметтерге тарифтер мен тарифтік сметалардың шекті деңгейлерін, сондай-ақ алдағы бес жылдық кезеңге арналған инвестициялық бағдарламаны бекітуден бас тарту туралы шешім қабылдады.
Өз кезегінде, «KEGOC» АҚ қызметтеріне арналған тарифтердің қолданылу мерзімінің 2020 жылғы 31 желтоқсанда аяқталғанын және ТМРК-нің 2021-2025 жылдарға арналған жаңа тарифтерді бекітуден бас тартуын ескере отырып, Компания 2021 жылғы 1 қаңтардан бастап келесі тарифтер бойынша жаңаларын бекіткенге дейін реттелетін қызметтерді ұсынады:
- электр энергиясын жеткізу – 2,448 теңге/кВтсағ (ҚҚС-ны есепке алмағанда);


- электр энергиясын желіге босатуды және тұтынуды техникалық диспетчерлеу – 0,264 теңге/кВтсағ (ҚҚС-ны есепке алмағанда);

- электр энергиясын өндіру-тұтынуды теңгерімдеуді ұйымдастыру – 0,086 теңге/кВтсағ (ҚҚС-ны есепке алмағанда).
Тарифтердің осы деңгейлері «Табиғи монополиялар туралы» ҚР Заңының 15-бабы 3-тармағының талаптарына сәйкес белгіленген, оларға сәйкес бекітілген инвестициялық бағдарламаны іске асыруға тартылған қарыздар бойынша негізгі борышты өтеуге бағытталған қаражатты қоспағанда, бекітілген инвестициялық бағдарламаны іске асыруға бағытталған қаражат (амортизациялық аударымдар мен пайда) 2020 жылға арналған қолданыстағы тарифтен алынып тасталды.
Сонымен қатар «KEGOC» АҚ ТМРК-ге «KEGOC» АҚ-ның реттеліп көрсетілетін қызметтеріне тарифтер мен тарифтік сметалардың шекті деңгейлерін бекітуге өтінімді (25.11.2020 жылы) және бес жылдық кезеңге (2021-2025 жылдарға) инвестициялық бағдарламаны бекітуге өтінішті (26.11.2020 жылы) қайта жіберді.

Өтінімді қайта беру себептерін ескере отырып, «Самұрық-Қазына» ҰӘҚ» АҚ қолданыстағы заңнамаға табиғи монополия субъектілерінің пайдасына дивидендтерді енгізу бөлігінде өзгерістер енгізуге бастамашылық жасады және тиісті ұсыныс ҚР ҰЭМ атына жіберілді.

ҚР ҰЭМ Табиғи монополияларды реттеу комитеті ұсынылған өзгерістерді қарастырып, қолдады және түзетулер жобасы мемлекеттік органдарға келісуге жіберді. Қарау қорытындысы бойынша ҚР Әділет министрлігінен теріс қорытынды алынды. Бүгінгі күні Әділет министрлігі табиғи монополия субъектілері компанияларының қызметтерінің тарифтеріне енгізілетін пайда деңгейін нақтылау бөлігінде қолданыстағы заңнамаға өзгерістер жобасын келісу және бекітуге қатысты проблеманы шешкен жоқ.

ӘМ, ТМРК және «KEGOC» АҚ өкілдерінің қатысуымен келіссөздер жүргізіліп, оның қорытындылары бойынша ТМРК өзгерістер жобасын әзірледі. Бұл жоба ҚР Ұлттық экономика министрлігінде құрылымдық бөлімшелермен келісу кезеңінен өткізіліп жатыр және кейіннен қайтадан қауымдастықтар мен мемлекеттік органдарға келісуге жіберілетін болады.

Пайданы есепке алу бөлігіне өзгерістер енгізумен байланысты шешілмеген проблеманы ескере отырып, сондай-ақ станциялардан босатылатын электр энергиясы құнының өсуін (ҚР ЭМ 30.03.2021 №108 бұйрығы), электр энергиясы құнының өсуінен болатын әсердің барлық реттелетін кезеңге тиісті әсерін ескере отырып, «KEGOC» АҚ 31.03.2021 ж. №01-14-02-05/2319 хаты арқылы тарифтерді бекітуге өтінімді кері қайтарып алды және ТМРК-ға «KEGOC» АҚ реттелетін қызметтеріне тарифтер мен тарифтік сметалардың шекті деңгейін бекітуге өтінім жіберді (31.03.2021 жыл).

ТМРК 09.04.2021 жылғы  № 43-1-43/2360 хаты арқылы «KEGOC» АҚ-ға реттелетін қызметтерге арналған тарифтер мен тарифтік сметалардың шекті деңгейлерін бекітуге ұсынылған өтінімнің қарауға қабылданғаны туралы хабарлады. Жаңадан берілген өтінімді қарау мерзімі - шамамен 2021 жылғы 12 тамыз. Тарифтер тамыз айында бекітілген жағдайда, 2021 жылғы 1 қазанда күшіне енетін болады. 

Инвестцииялық бағдарламаны іске асыру шеңберінде 2021-2025 жылдары Компания «ЖЭТ филиалдарында 220-500 кВ ӘЖ-ні реконструкциялау» (ҰЭТ-ты дамыту), «Қазақстан БЭЖ Батыс аймағының электр желісін күшейту», «Түркістан қ. сырттан электрмен жабдықтау схемасын күшейту» және «Солтүстік-Оңтүстік тұрақты тоқ желісін салу. Электр энергетикалық жүйенің Оңтүстік аймағын күшейту» сияқты ірі инвестициялық жобаларын іске асыруды жоспарлап отыр.   
2021 жылға арналған Бизнесті трансформациялау бағдарламасы бойынша:

2021 жылы синхрофазорлық технологиялар (WACS) негізінде басқару жүйесін және жиілік пен қуатты автоматты реттеу жүйесін (ЖҚАР) пайдалануға беруді аяқтау; деректерді жеткізу үшін ТОБЖ дамыту жобасы бойынша жұмыстарды жалғастыру; өндірістік технологиялық жүйелердің киберқауіпсіздігін қамтамасыз ету жөніндегі шешімдерді енгізу; «Авариялық ажыраулар, технологиялық бұзушылықтар және электр желілерінің техникалық жай-күйі жөніндегі ақпаратты талдау» бағыты бойынша зерттеу жұмыстарын аяқтау; жобалық және портфельдік басқаруға көшу жоспарлануда.

Жобалар портфелінің жобаларын іске асырудан түсетін пайданы басқару бөлігінде біз «Самұрық-Қазына» АҚ ұсынған тәсілдерді қолдана отырып, тұрақты жұмыс жүргіземіз.
Біріктірілген менеджмен жүйесінің (БМЖ) нәтижелі жұмыс істеуін қамтамасыз ету жөніндегі жұмыс шеңберінде 2020 жылы ISO 9001, ISO 14001, ISO 45001, ISO 27001 талаптарына сәйкестікке сертификаттық аудиті жүргізілді, оның нәтижелері бойынша Компания БМЖ-ның халықаралық стандарттар талаптарына сәйкестігін растады.

Табиғи монополия саласындағы тарифтік саясатты жетілдіруге қатысу

Компания табиғи монополиялар субъектілерінің қызметін реттейтін нормативтік-құқықтық актілерге өзгерістер енгізу бойынша ведомствоаралық жұмыс топтарының жұмысына белсенді қатысады.

